Kenaikan gaji penjawat awam

Kaedah ‘kasar’ SSPA
diumum dahulu

2025, Oktober ini

Kuala Lumpur: Datuk  Seri
Anwar Ibrahim menyatakan ke-
naikan gaji melalui Sistem Sa-
raan Perkhidmatan Awam (SS-
PA) yang dijanjikan tertinggi da-
lam sejarah negara sejak mer-
deka akan diumumkan secara
kaedah ‘kasar’ terlebih dahulu,
pada bulan ini.

Perdana  Menteri  sebaliknya
berkata, perincian selengkapnya
seperti mana yang dijanjikan ke-
rajaan akan diumumkan melalui
Belanjawan 2025, Oktober ini se-
belum ia dilaksanakan 1 Disem-
ber kelak.

“Dalam tempoh beberapa
minggu ini, kita akan mengu-
mumkan kaedah kasar yang

membuktikan dalam sejarah Ma-
laysia, walaupun ada suara pem-
bangkang yang tidak pernah reti
bersyukur dan menerima kenya-
taan, namun percayalah apabila
saya umumkan bulan ini.

“Lengkapnya  (perincian) se-
perti mana saya janjikan pada
Oktober dan dilaksanakan 1 Di-
sember ini,” katanya dalam uca-
pan pelancaran Perumahan Pen-
jawat Awam Malaysia MADANI
(PPAM MADANI), semalam.

Pada masa sama, Perdana Men-
teri berkata, tiga perkara dite-
kankan  dalam  menyelaraskan
gaji penjawat awam, iaitu dise-
babkan tiada kajian menyeluruh
kenaikannya sejak 12 tahun lalu,

selain bagi mengiktiraf peranan
penjawat awam.

Mahu khidmat lebih baik
Beliau berkata, melalui penyela-
rasan gaji ini, kerajaan juga ma-
hu khidmat penjawat awam jauh
lebih baik setimpal dengan ke-
naikan gaji mereka.
“Pertama, negara membangun
tetapi selama 12 tahun tiada ka-
jlan menyeluruh kenaikan gaji,
kedua kerana mengiktiraf pera-
nan mereka selama ini.
“Kerajaan silih  berganti, Per-
dana Menteri silih berganti, te-
tapi penjawat awam menjalankan
tugas secara profesional melak-
sanakan amanah ini.
“Dengan pelarasan gaji ini, ki-
ta mahu supaya khidmat mereka
kepada rakyat, jauh lebih baik
setimpal dengan gaji  diberi-

kan,” katanya.

Kelmarin, Timbalan Ketua
Pengarah Perkhidmatan Awam
(Operasi), Datuk Mohd Shaiful
Ibrahim, dilaporkan berkata pen-
jawat awam boleh menyemak dan
mengetahui kadar baharu gaji
pada minggu depan susulan pe-
larasan gaji menerusi SSPA yang
diperkenalkan kerajaan.

Beliau dilaporkan berkata, pe-
rincian mengenai mekanisme pe-
larasan gaji penjawat awam itu
akan diumumkan Perdana Men-
teri semasa Maijlis Amanat Per-
dana Perkhidmatan Awam (MA-
PPA) Ke-19 pada 16 Ogos ini.

“Ada kalkulator (untuk kira)
berapa gaji kita. Pada 1 Disember,
akan berlaku kenaikan gaji dan
hujung bulan (Disember) penja-
wat awam akan terima kadar gaji
baharu,” katanya.

